
Ieescht 
een 

Vefolja, 
dan een 
Prädja 

Bibel fa Kjinja 
 brinjt junt 



Jeschräwen von: Edward Hughes 
 

Jemolt von: Janie Forest 
 

Toom Pauss jestalt von: Ruth Klassen 
 

Äwasat von: Ed Zacharias 
 

Alastair Paterson 
 

Häajestalt von: Bible for Children 
www.M1914.org 

 
©2020 Bible for Children, Inc. 

Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



Gott deed  
Wunda derch  
siene Deena enne  
             Jemeent.   
 

Een Maun, 
 Filippus, lieed 

 de Menschen von 
 Jesus, en eene 

                drocke Staut. 



Met eenmol  
schekjt Gott  
        am enne  
        Wiltnis.  Wuarom? 



Gott wist daut doa 
eena enne Wiltnis 

reisd, een huach 
Beaumta von de 

Kjennijin Kandake 
von Ätiopien. 



Hee lauss een 
besondret Buak un 
wia oppem Wajch 
nohus.  Wäa weet 

 woon Buak hee  
               lauss? 



Filippus jehorcht Gott,  
 
 
un  
Gott  
leid  
am gauns  
no däm  
Beaumten. 



Dee  
lauss  
enne  
Schreft,  
oba vestunt  
daut nich.  Hee  
kroagd Filippus noda. 



"Waut meent dit?" fruach 
de Beaumta Filippus.  Un 
doa, biem enne Wiltnis 
foaren, vetald  
Filippus am  
woo dee  
Schreft  
no Jesus  
weess.  



De Beaumta  
jleewd de  
Norecht vonne  
Bibel, daut Jesus  
Christus Gott sien Sän wia. 



Aus hee  
waut Wota  
sach, fruach hee,  
"Wuarom sull ekj  
mie nich deepen loten?" 



Filippus säd, "Wan du  
von gaunsem Hoaten  
jleefst, kjenn wie  
daut doonen." 



De Beaumta säd, "Ekj jleew daut 
Jesus Christus Gott sien  
Sän es."  Dan jinjen  
see nom Wota, un  
 
 
 
Filippus  
deept  
am. 



Aus see utem Wota rut  
  kjeemen, druach dän  
    Harn sien Jeist  
   Filippus wajch, un de   
     Beaumta       sach 
                          am 
                     nich mea.  
                     Hee fua   
                   sienen 
                  Wajch froo 
                  wieda. 



Oba eenje Menschen hauden Hot 
jäajen de Christen.  Stefanus, eent 

von Filippus siene Frind, wia von 
soone Menschen doot 

 jemoakt worden. 



Hee sull nich mea von Jesus räden.  
Een Maun von Tarsus, hee heet 

Saul, holp dee waut Stefanus 
ombrochten.  Saul oajad 

 sikj äwa de Christen.  



Saul schnoof noch emma om 
sikj un dreiwd dän Harn siene 

Jinja to morden.  Hee jinkj 
 nom Huagen Priesta un 

kjrieech Breew daut hee 
 Jesus siene Jinja 

 faustnämen 
 kunn. 



Dee oama Saul von 
Tarsus.  Hee wist 
 nich, daut wan hee   
     Gott siene 
        Lied wee 
      deed, deed 
    däm Harn Jesus   
   Christus daut 
wee. Gott wull Saul 
opphoolen; oba woo? 



Gott jreep Saul!  Aus 
Saul oppem Wajch no 
Damaskus wia, scheen 
met eenmol plazlich 
een Licht vom Himmel 
äwa am. Hee foll  
oppe Ieed, un  
hieed eene  
Stemm. 
 



                                    "Har, wäa 
                                   best du?"  
       säd Saul.  "Ekj sie Jesus,  
dän du vefolchst," hieed hee.   
Gauns ve-enjst fruach Saul,  
"Har, waut west du haben  
daut ekj doo?" 



De Har säd, "Sto opp un 
go enne Staut nenn, un die 
woat jesajcht woaren, 
waut du doonen saust." 



De Mana dee  
met Saul  
wieren,  
hieeden  
eene  
Stemm,  
oba sagen  
nuscht. 



Saul stunt  
opp, oba  
horch, hee  
kunn nuscht 
seenen.   
See  
leiden  
am enne  
Staut  
nenn. 



Enne Staut kunn Saul dree Doag 
nuscht seenen, un eet un drunk uk 
nuscht.  Veleicht  
haft hee däm  
aunjebät, däm  
hee opp dän  
Wajch no  
Damaskus  
troff.  



Gott wist waut hee 
wull.  En Damaskus 
wia een Jinja, 
Hananias.  De  
Har schekjt  
däm no Saul. 



Hananias enjst sikj,  
oba hee jehorcht Gott.  
Aus hee siene  
Henj opp Saul  
läd, kunn dee  
wada seenen.   
Un Saul wia  
voll vom  
Heiljen  
Jeist. 



Saul leet sikj deepen.  
Un hee eet wada, soo 

daut hee stoakja wort.  
Hee sull stoakj sennen; 
doa wia wichtje Oabeit 

fa am to doonen.  



Saul funk fuaz  
aun en de Juden-
Schoolen to räden, 
daut Jesus  
Christus  
Gott  
sien  
Sän  
wia. 



Dee waut daut hieeden, 
wundaden sikj un  
säden, "Es dit nich  
dee, dee de Christen 
ombrocht?" 



Un eenje plonden  
Saul omtobrinjen. 



Siene Fiend 
wachten biem 

Stauts Puat no 
 am un wullen am  
  doot moaken 
wan hee ut de 
    Staut jinkj. 



Oba siene Frind 
wisten daut uk, 
 un see leeten 

 am enne Nacht 
 äwa de Stauts 

 Waunt rauf, en 
   eenen Korf. 



Un von doa 
 wieda wia Saul, 

 dee de Christen 
 vefolcht haud, 
 een truhoatja 

 Jinja fa sienen 
 nieen Meista, de 

 Har Jesus Christus. 



Ieescht een Vefolja, dan een Prädja 
 

 Eene Jeschicht von en daut Wuat  
Gottes, de Bibel 

 
finjt eena en 

 
Aposteljeschicht 8-9 

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

